
1. Introduction 

 

roeso i Grynodeb o Adroddiad Blynyddol a Hunanasesiad Cyngor Bwrdeistref Sirol 

Conwy. Nod yr adroddiad hwn yw rhoi trosolwg cryno o’r hyn mae’r Cyngor wedi’i 

gyflawni yn y flwyddyn ariannol ddiwethaf (1 Ebrill 2022 hyd 31 Mawrth 2023).   

Yr ydym wedi ysgrifennu adroddiad llawer manylach y gellwch ei ddarllen os oes 

angen rhagor o fanylion arnoch am ein perfformiad.  Teitl yr adroddiad manwl yw 

Adroddiad Blynyddol a Hunanasesiad 2022-2023.  

Er bod y Cynllun Corfforaethol yn parhau am gyfnod o bum mlynedd, rydym yn adrodd ar y 

cynnydd rydym wedi’i wneud bob blwyddyn.  Bob blwyddyn rydym yn adolygu’r 

blaenoriaethau i sicrhau eu bod yn dal yn berthnasol i gymunedau.  Adolygir y 

blaenoriaethau hyn mewn partneriaeth â’r cyhoedd.   

Mae croeso i chi awgrymu gwelliant neu wneud sylw i’r Cyngor ei ystyried unrhyw adeg o’r 
flwyddyn, felly rhowch wybod i ni.  Gellwch rannu eich barn a’ch syniadau am y Sir neu’ch 
ardal leol drwy ymweld â’n: 
 
Gwefan Sgwrs y Sir 

Tudalen Facebook 

Tudalen Twitter 

 
Mae hon wedi bod yn flwyddyn heriol arall i bawb, yn enwedig yng ngoleuni’r chwyddiant 
uchaf mewn degawd, cyfraddau llog cynyddol a’r argyfwng costau byw canlyniadol.  Mae 
hyn wedi effeithio ar gymunedau ac rydym wedi gweithio'n galed i gefnogi pobl i gael 
mynediad at grantiau ychwanegol, mynediad i ganolfannau clyd, atal digartrefedd a diogelu 
cyflogaeth.  Mae’r sefyllfa economaidd hefyd wedi effeithio ar gyllidebau cynghorau ac er 
ein bod wedi gweithio’n frwd i amsugno costau cynyddol, cynyddu effeithlonrwydd a lleihau 
gwariant, fel cynghorau eraill, bu’n rhaid gwneud penderfyniadau anodd. Rydym hefyd wedi 
gweld bod effaith hirdymor covid yn parhau i gael effaith o fewn ein cymunedau. Fodd 
bynnag, rydym wedi parhau i ymdrechu i ddarparu gwasanaethau o ansawdd da i helpu pobl 
ar adegau o angen, yn ogystal â chanolbwyntio ar faterion gwirioneddol bwysig eraill megis 
gofalu am ein hamgylchedd.     
 
Mae’r adroddiad blynyddol hwn yn manylu ar lawer iawn o gynnydd, ond mae hefyd yn 
cydnabod beth arall sydd angen i ni ei wneud.  Mae’n wirioneddol bwysig ein bod yn 
gwrando ar farn y gymuned, ac yn gweithio mewn partneriaeth i ddod o hyd i atebion.  
Cynhaliwyd ystod eang ac amrywiol o weithgareddau ymgysylltu i sicrhau bod y Cyngor yn 
casglu adborth cymunedol ac yn llywio penderfyniadau.  Mae'r cyflawniadau a amlinellir yn 
yr adroddiad blynyddol hwn yn ganlyniad i waith caled ein staff a'n haelodau a'r berthynas 
waith gref rhwng y Cabinet a'r Uwch Dîm Rheoli.        
 
Er gwaethaf yr heriau economaidd sylweddol, rydym wedi cyflawni ein hamcanion 
corfforaethol gan mwyaf ac mewn rhai achosion wedi rhagori arnynt, gan sicrhau safonau 
uchel o berfformiad ar draws ein gwasanaethau.   
 
 

C 

https://www.conwy.gov.uk/cy/Council/Accountabilty/Performance-information/Annual-Report/Annual-reports.aspx
http://www.conwy.gov.uk/countyconversation
https://www.facebook.com/ConwyCBC
https://twitter.com/ConwyCBC

2.1 Crynodeb o’r uchafbwyntiau a gyflawnwyd yn  

 
Gwytnwch a Moderneiddio - rydym wedi: 
 

1) Parhau i weinyddu nifer o grantiau Llywodraeth Cymru ar ran ein preswylwyr a’n 
busnesau, yn gynnwys:  

 964 taliad grant dewisol tai – cyfanswm o £343,000 

 13,187 taliad cymorth tanwydd gaeaf – cyfanswm o £2.6 miliwn 

 37,000 o daliadau Cymorth Costau Byw 

 Taliadau cymorth biliau ynni i helpu pobl gyda’r costau ynni cynyddol 

 Taliadau grant cymorth i ofalwyr di-dâl – cyfanswm o £704,000  
2) Derbyn gwobr gan yr Uchel Siryf i’n Cofrestrydd Arolygol am eu gwaith gyda seremonïau 

dinasyddiaeth.  
3) Cynnal cyfarfodydd democrataidd hybrid, sydd wedi rhoi mwy o hyblygrwydd o ran 

presenoldeb a gwella’r cyfleoedd ar gyfer trafodaethau democrataidd (ni oedd y Cyngor 
cyntaf yng Nghymru i wneud hyn). 

4) Defnyddio proses awtomatiaeth roboteg i ddigido ac awtomeiddio trefniadau gweithio a 
lleihau gorfod mewnbynnu gwybodaeth â llaw 

5) Cynnal Sgwrs Conwy ar gyfer rheolwyr a’u staff, a derbyn adborth cadarnhaol bod y 
broses yn un sydd wir yn ysgogi.  

6) Gweithredu ein Fframwaith Doethwaith a datblygu polisi gweithio’n hybrid. 
7) Darparu hyfforddiant ar arwain timau o bell a thechnegau rheoli o bell.  
8) Defnyddio technoleg LoRaWAN a synwyryddion ar safleoedd y Cyngor i fonitro a chaglu 

data ar ffactorau amgylcheddol fel lefelau CO2, ansawdd yr aer, lefelau afonydd a 
llygredd.   Mae defnyddio technoleg i gasglu a monitro data ar ffactorau amgylcheddol yn 
helpu’r Cyngor i dargedu adnoddau yn briodol i baratoi ac ymateb yn effeithiol i 
ddigwyddiadau amgylcheddol.  

9) Newid ffurflenni papur yn e-ffurflenni, digido ac awtomeiddio llif gwaith busnes i wneud 
prosesau yn fwy effeithlon.  

10) Parhau i ddarparu gweithgareddau fel rhan o Amser i Newid, yn cynnwys: sesiynau 
dyddiol ar gyfer Wythnos Ymwybyddiaeth Iechyd Meddwl, sesiynau cerdded i staff yn 
ystod yr haf a sesiynau codi ymwybyddiaeth ac ioga ar gyfer Diwrnod Iechyd Meddwl y 
Byd. 

11) Penodi cefnogwyr menopos a lansio canllawiau i staff ar y menopos.  
12) Darparu hyfforddiant i reolwyr a staff ar y menopos, a gafodd ymateb da. 
13) Parhau i wella ein prosesau recriwtio, yn cynnwys: brandio newydd ac ymgyrch farchnata 

ragweithiol i hyrwyddo manteision gweithio i CBSC; gwella’r wefan gydag adran haws i 
chwilio am swyddi; symleiddio’r ffurflen gais a’r broses; darparu hyfforddiant i staff ar 
ysgrifennu hysbyseb swydd effeithiol; digido rhan o’r cais a’r broses gynefino.  

14) Cyrraedd cyfradd gasglu treth y cyngor o 97% a chyfradd casglu trethi busnes o 98%.   

15) Cyflawni perfformiad da o ran nifer y cwsmeriaid sydd wedi dewis cael eu biliau’n 
electronig (51%) a thalu drwy ddebyd uniongyrchol (87%). 

16) Cynyddu nifer y taliadau a wneir ar-lein gan gwsmeriaid.  

17) Datblygu hyfforddiant ar-lein i staff ar gyfer y safonau PCI DSS – y cyntaf i wneud hyn yng 
Nghymru.  

18) Gwneud cynnydd da wrth weithredu prosiect y system ariannol graidd, i sicrhau cadernid 
hirdymor ein systemau ariannol, gyda dyddiad ‘mynd yn fyw’ yn hydref 2023/24. 

Amgylchedd - rydym wedi: 
 

1) Lleihau perygl llifogydd 282 o eiddo drwy gwblhau cynlluniau lliniaru llifogydd yn 
Llandrillo-yn-Rhos a Llansannan. 

2) Parhau i ddarparu cynlluniau arfordirol ac amddiffyn rhag llifogydd ar hyd a lled y sir i 
ddiogelu cymunedau rhag llifogydd ac i addasu i effaith newid yn yr hinsawdd.  

3) Lleihau perygl llifogydd arfordirol mwy na 249 o eiddo preswyl a busnesau drwy adfywio 
a gwneud gwelliannau i amddiffynfa arfordirol Bae Colwyn. Gosod 12 man gwefru 
cerbydau trydan yn ein depos i gefnogi ein fflyd drydanol.  

4) Plannu mwy na 2,000 o goed sbesimen yn ein planhigfa, a fydd yn cael eu plannu yn y sir 
ar ôl iddyn nhw aeddfedu. 

5) Gosod 7,300 o oleuadau stryd LED – 3,000 kWh yn fwy na’r targed lleihau ynni. 
6) Gosod goleuadau stryd solar, fel rhan o gynllun prawf, gyda’r bwriad o dreialu hyn ar 

safleoedd eraill.  
7) Caffael 7 cerbyd casglu ailgylchu trydanol, gyda’r un cyntaf bellach yn cael ei ddefnyddio. 
8) Diweddaru’r cynllun prydlesu ceir gwyrdd i roi mwy o ffocws ar gerbydau allyriadau isel 

iawn gyda llai na 75cgm (120cgm gynt) 
9) Cynnal arolwg teithio staff er mwyn casglu gwybodaeth am ddewisiadau cymudo a 

theithio busnes. 

10) Parhau i weithio llwybrau teithio llesol gan ddatblygu 9 cynllun teithio llesol yn y sir, yn 
cynnwys:  Cyswllt RSPB Glan Conwy; Pont Conwy; Betws-y-coed i Lanrwst; codi Pont 
Dolgarrog; Towyn i Fae Cinmel; Marl Lane yng Nghyffordd Llandudno; ac astudiaeth 
ddichonolrwydd o gylchfan y Toll Bar ym Mae Penrhyn. 

11) Casglu chwe thunnell (385,000) o bodiau goffi gan aelwydydd, fel rhan o gynllun casglu 
wrth ymyl y ffordd Podback, ers ei lansio ym mis Medi 2022. 

12) Cyrraedd y targed blynyddol ar gyfer ailddefnyddio gwastraff, ailgylchu a chompostio, 
gyda chyfradd ailgylchi o 69%.  

13) Casglu dwy dunnell o sbwriel o draethau Conwy yn ystod digwyddiadau cymunedol i 
lanhau’r traethau.  

14) Cyrraedd y targed blynyddol ar gyfer glanweithdra strydoedd, gyda 97% o’r strydoedd 
wedi cael statws B neu uwch. 

15) Mabwysiadu Cynllun Ynni Lleol gyda gwaith yn mynd rhagddo i nodi 25 hectar o dir ar 
gyfer cynlluniau ynni adnewyddadwy newydd yn y fwrdeistref. 

16) Cyflawni Lefel 5 Safon Amgylcheddol y Ddraig Werdd am yr wythfed mlynedd yn olynol. 
 
Economi a Diwylliant - rydym wedi: 
 

1) Darparu cyngor a chefnogaeth i 2,000 o fusnesau, yn cynnwys cefnogaeth ariannol i 59 o 
fusnesau drwy’r grant cymorth busnes, gan greu neu gefnogi 469 o swyddi.  

2) Cyflawni cyfradd feddiannu o 91% yn ein portffolio o unedau diwydiannol.  
3) Cwblhau gwerthiant y swyddfeydd dinesig ym Mae Colwyn.  
4) Penodi ymgynghorydd i gynnal dyluniad cysyniad a digwyddiad ymgysylltu â budd-

ddeiliaid ar gyfer prosiect Adfywio Canol Tref Bae Colwyn er mwyn gwella’r parth 
cyhoeddus a’r isadeiledd teithio llesol.  

5) Sicrhau cyllid gan Lywodraeth Cymru i adfywio safleoedd allweddol, yn cynnwys hen 
adeilad Marks and Spencer Llandudno, Llyfrgell Bae Colwyn a Theatr Colwyn.  



 

6 
 

6) Estyn y ddarpariaeth o WiFi am ddim mewn mannau cyhoeddus, yn cynnwys ym Metws-
y-coed, Mostyn Street ac ar y pier yn Llandudno, Stryd Fawr Abergele, Penmaenmawr ac 
ar bromenâd Bae Colwyn. 

7) Parhau ag ymgyrch ‘Dewch i Gonwy gaeaf yma’ a chyflwyno cais am gyllid i gryfhau 
ymgyrchoedd yn y dyfodol ac i edrych ymhellach ar economi gyda’r nos y sir. 

8) Cyflwyno cais am gyllid i adnewyddu’r colofnau yn Llandudno, gyda’r bwriad o ddarparu 
gofod digwyddiadau ychwanegol, gan helpu i wella’r economi gyda’r nos.  

9) Sicrhau £600,000 i gyflawni strategaeth ddiwylliannol Creu Conwy. Yn ystod y flwyddyn 
gyntaf mae’r strategaeth wedi darparu cyfleoedd a phrofiadau diwylliannol i fwy na 
6,000 o bobl yn y sir. 

10) Lansio prosiect ‘Amdani! Conwy’ i greu cyfleoedd diwylliannol i wirfoddoli, gyda 
phwyslais ar gefnogi mynediad cyfartal i wirfoddoli ar gyfer bobl anabl, byddar a 
niwroamrywiol.   

11) Sefydlu cynllun peilot ‘Coleg Adfer’ (canolfan les) yn Llyfrgell Bae Colwyn mewn 
partneriaeth â Gofal Cymdeithasol i gefnogi pobl i wella eu lles meddyliol drwy 
weithgareddau diwylliannol.  

12) Ennill statws Archif Achrededig am y tro cyntaf erioed ar gyfer ein gwasanaethau 
archifau yng Nghanolfan Ddiwylliant Conwy gan yr Archifau Gwladol.  

13) Ehangu’r rhaglen datblygu darllenwyr yn ein llyfrgelloedd, gyda mwy na 300 o bobl wedi 
cofrestru ar gyfer Sialens Ddarllen yr Haf.  

14) Cael ein cydnabod fel enghraifft dda ar gyfer y dull cydweithio a gymerwyd i greu ‘Timau 
Lleol’ i hyrwyddo datblygiadau cymunedol, cynaliadwy a diwylliannol gydag arweinydd y 
strategaeth yn cael ei enwi fel un o Ysgogwyr Newid Comisiynydd Cenedlaethau’r 
Dyfodol.  

15) Cyflwyno ffonau fideo yn ein llyfrgelloedd fel rhan o’r gwaith i gynyddu technoleg a 
gwella mynediad at wybodaeth a gwasanaethau’r Cyngor.  

16) Rhagori ar darged presenoldeb yn ein sioeau theatr, gyda 30,000 o bobl.  
17) Sefydlu Timau Tref ym Mae Colwyn, Llanrwst, Abergele, Llandudno a Chonwy. 
18) Sicrhau dros £1.3 miliwn o gyllid allanol ar gyfer y celfyddydau/treftadaeth.  
19) Cael £44 miliwn o gyllid allanol i gefnogi adfywiad ac adferiad. 
20) Datblygu Cynllun Lle ar gyfer Cyngor Tref Tywyn a Bae Cinmel. 
21) Adolygu a diweddaru’r Strategaeth Caffael Gorfforaethol sy’n cynnwys ymrwymiadau i 

gyflawni proses gaffael sy’n gymdeithasol gyfrifol, gan adeiladu ar werth cymdeithasol, 
cefnogi’r economi lleol a chefnogi mesurau lliniaru newid hinsawdd. 

 
Addysg a Sgiliau - rydym wedi: 
 

22) Darparu cefnogaeth effeithiol i ysgolion o ran rhoi Cwricwlwm Cymru ar waith, drwy 
swyddogion gwella addysg ymroddedig sy’n sicrhau mynediad cyflym at gyngor, 
arweiniad a chefnogaeth i ysgolion. 

23) Cefnogi 11 o ysgolion drwy arolygiadau, gyda phob ysgol yn cael canlyniadau 
llwyddiannus.  

24) Sefydlu Grŵp Tasg a Gorffen i ddatblygu ymarfer i gefnogi ysgolion a phrosesau sicrhau 
ansawdd sy’n gysylltiedig â’r Fframwaith Gwella Ysgolion newydd.  

25) Cadw ar y trywydd cywir i symud yr holl ddisgwylion ADY y mae’r awdurdod lleol yn 
gyfrifol amdanynt i’r system ADY ar gyfer y flwyddyn academaidd hon. 

26) Dechrau adolygu’r ddarpariaeth ADY yn unol â’n dyletswydd statudol a pharhau i gefnogi 
ysgolion a lleoliadau addysg eraill i gydymffurfio â’u dyletswyddau ADY. 

27) Gweithio’n agos gydag ysgolion uwchradd y sir i godi ymwybyddiaeth disgyblion o’r 
gyrfaoedd sydd ar gael yn y llywodraeth leol. Roedd hyn yn cynnwys sesiynau i 
ddisgyblion ar lenwi ffurflenni cais a llwyddo mewn cyfweliad. 

28) Cryfhau’r gefnogaeth i bobl ifanc nad ydynt mewn addysg, cyflogaeth na hyfforddiant 
drwy integreiddio’r gwasanaeth hwn gyda’n Gwasanaeth Ieuenctid. Cyfrannodd hyn at 
ganran isel y bobl ifanc nad ydynt mewn addysg, cyflogaeth na hyfforddiant, 5% – sy’n is 
na’r targed cenedlaethol o 8%. 

29) Symud ein holl ysgolion cynradd, ysgolion arbennig a safleoedd unedau cyfeirio 
disgyblion i drefniadau cefnogaeth TG llawn a chefnogi 88% o’n hysgolion uwchradd 
gyda’u cysylltiad â’r rhwydwaith.  

30) Sefydlu grŵp TG strategol digidol newydd i helpu i ddatblygu strategaeth ddigidol 
hirdymor ar gyfer ysgolion.  

31) Sefydlu’r Prosiect Myfyrio gan weithio gyda rhieni ar bennu nodau a dyheadau i’r dyfodol 
er mwyn eu hail-integreiddio ag addysg neu gyflogaeth, torri’r cylch o symud plant o hyd 
a rhoi pwrpas i’w bywydau. 

32) Penodi Swyddog Datblygu Iechyd a Lles, gan alluogi dadansoddiad gwell o arolygon lles 
dysgwyr a chaniatáu rhoi ymyraethau effeithiol a pherthnasol ar waith. 

33) Sefydlu sianel Microsoft Teams gyda’r holl ysgolion fel rhan o ‘ddull ysgol gyfan’ ar gyfer 
iechyd meddwl a lles. 

34) Cefnogi 267 o bobl ifanc sydd ag iechyd meddwl gwael drwy glybiau lles Gwasanaeth 
Ieuenctid Conwy. 

35) Helpu 89% o’r bobl ifanc i gael ffordd iachach o fyw o ganlyniad i fod yn rhan o 
weithgareddau ieuenctid.  

36) Cyrraedd Marc Ansawdd Aur ar gyfer ein gwasanaethau ieuenctid, sef dyfarniad 
cenedlaethol sy’n dangos rhagoriaeth mewn gwaith ieuenctid.  

37) Darparu 30 o ddarpariaethau ieuenctid mynediad agored yr wythnos, gyda chynnydd o 
45.5% yng nghyfranogiad y bobl ifanc yn ystod y flwyddyn.  

38) Cefnogi 5 myfyriwr i gwblhau hyfforddiant gwaith cymdeithasol ym Mhrifysgol Bangor a 
chefnogi 1 myfyriwr i gwblhau cwrs hyfforddi therapi galwedigaethol ym Mhrifysgol 
Glyndŵr. 

39) Darparu 870 o weithgareddau am ddim fel rhan o’r rhaglen Haf o Hwyl, gyda mwy na 
10,000 yn cymryd rhan. 

40) Ailwampio Canolfan Deuluoedd Eryl Wen yn Llandudno, gan ddarparu mwy o le a 
chyfleusterau i deuluoedd, yn cynnwys cegin ar gyfer gweithgareddau coginio i’r teulu, 
ystafell chwarae ac ardal awyr agored gyda choed ffrwythau.   

 
Tai - rydym wedi: 
 

1) Addasu 103 eiddo gan alluogi 103 o drigolion diamddiffyn ychwanegol i fyw’n annibynnol 
yn eu cartrefi eu hunain.  

2) Ers 2018/19, darparu 523 o unedau tai fforddiadwy drwy raglen y grant tai cymdeithasol, 
gan gynnwys 61 o unedau tai fforddiadwy drwy ddatblygu 5 darn o dir/ased y Cyngor.  

3) Ers 2018/19, codi 160 o dai fforddiadwy newydd. 
4) Caffael 8 eiddo a oedd wedi bod yn wag ers peth amser drwy Gynllun Prydlesu Cymru.  
5) Ers 2018/19, dod â 162 o eiddo gwag yn ôl i ddefnydd, 31 ohonyn nhw’n dai fforddiadwy. 
6) Cynhyrchu bwletin tai gwag ddwywaith y flwyddyn i annog y gymuned i roi gwybod am 

eiddo gwag ac i annog perchnogion eiddo gwag i gysylltu â’r Cyngor.  

7) Sefydlu Rhaglen Tai a Digartrefedd i sicrhau bod yna ddull partneriaeth a chorfforaethol i 
atal digartrefedd ac i gynyddu’r cyflenwad o dai fforddiadwy yn y sir. 

8) Cyhoeddi ein Cynllun Ailgartrefu Cyflym, gan nodi sut y bydd y Cyngor yn gwneud 
digartrefedd yn brofiad prin, byr ac yn un sydd ddim yn digwydd eto. 

9) Dechrau gweithio gyda darparwyr cartrefi gofal ar adolygiad annibynnol o ffioedd cartrefi 
gofal.  

10) Cefnogi chwe chartref gofal drwy’r broses uwchgyfeirio pryderon i wella’r safonau ar 
gyfer preswylwyr diamddiffyn.  

11) Cwblhau dadansoddiad o ddata mewn perthynas ag ail gartrefi ac unedau gwyliau tymor 
byr er mwyn bwrw ymlaen â pholisïau a Chyfarwyddiadau Erthygl 4 i ddiogelu cartrefi ar 
gyfer preswylwyr lleol i Gonwy. 

12) Adolygu Parth Llety Gwyliau Llandudno, polisïau atyniadau twristiaeth/llety a dynodiadau 
tir i sicrhau bod y llety twristiaeth yn y parth yn dal yn addas i’r diben.  

 
Teimlo’n Ddiogel - rydym wedi: 
 

1) Alinio rolau’r Cyngor â safonau hyfforddiant, dysgu a datblygiad diogelu cenedlaethol. 
2) Helpu’r Tîm Cryfhau Teuluoedd i gwblhau hyfforddiant dan y model ‘Diogel a Gyda’n 

Gilydd’, i wella lles a diogelwch plant ac i ddysgu sut i ddefnyddio’r pecyn cymorth 
camdriniaeth plentyn at riant/gofalwr, gan greu perthynas iachach a mwy diogel rhwng y 
plentyn a’i riant.  

3) Lansio newyddlen i ddarparwyr ar ddiogelu, i rannu gwybodaeth bwysig a mentrau 
hyfforddiant gyda darparwyr gofal.  

4) Sefydlu Canolfan Ddiogelu Amlasiantaethol fel arfer diogelu arferol, gan gryfhau gwaith 
amlasiantaeth i ddiogelu oedolion a phlant diamddiffyn yng Nghonwy.  

5) Datblygu dau wasanaeth unigryw, gan ddarparu gofal i ddau o bobl ifanc gydag 
anghenion gofal cymhleth.  

6) Gwneud y 10 llyfrgell yn fannau diogel fel rhan o gynllun peilot a datblygu canllawiau ar 
hyn ar gyfer holl wasanaethau blaen CBSC. 

7) Darparu’r hyfforddiant seibergadernid gorfodol i’n staff.   
8) Symud pob defnyddiwr i Microsoft 365 er mwyn gwella cyfleusterau storio ffeiliau a 

diogelwch dogfennau.  
9) Cynnal gweithdai i staff i hyrwyddo a chodi ymwybyddiaeth o seibergadernid. 
10) Cwblhau asesiad llwyddiannus o systemau TCC a chael tystysgrif cydymffurfio gan yr NSI 

(National Security Inspectorate).  
 
Iechyd a Llesiant - rydym wedi: 
 

1) Cefnogi’r cynllun Canolfannau Clyd, gan gynnig llefydd diogel a chlyd yn y gymuned i bobl 
fynd yno i gadw’n gynnes yn ystod y gaeaf. Cymerodd 38 o grwpiau cymunedol ran yn y 
cynllun hwn, gan gynnig diodydd poeth am ddim a lle i gymdeithasu a helpu i ddod â 
phobl at ei gilydd a mynd i’r afael ag unigedd.  

2) Darparu 236 o gawodydd am ddim yn ein canolfannau hamdden yn ystod y gaeaf.  
3) Rhewi ffioedd aelodaeth Ffit Conwy a gwersi nofio i gefnogi pobl yn ystod yr argyfwng 

costau byw. 
4) Darparu sesiynau ‘coginio a bwyta’ sy’n pontio’r cenedlaethau yn ein canolfannau 

teuluoedd ar gyfer pobl ddiamddiffyn i’w helpu nhw i ddysgu sut i goginio, gwneud y 
gorau o’r cynhwysion i arbed arian a deall labeli bwyd.  

5) Gweithio gyda ‘Well Fed’ i ddatblygu cwrs popty araf (peilot) er mwyn i bobl ddysgu sut i 
goginio’n iach a gwneud prydau am bris rhesymol.  

6) Darparu 1500 o brydau ysgol am ddim cyffredinol bob diwrnod a chadw ar y trywydd 
cywir i gynnig prydau ysgol am ddim i bob dysgwr cynradd o fis Medi 2023 ymlaen. Mae 
hyn yn arwain at sawl mantais, yn cynnwys: helpu teuluoedd gyda chostau byw, 
hyrwyddo bwyta’n iach, a gwella sgiliau cymdeithasol, ymddygiad a chyrhaeddiad. 

7) Parhau i wella capasiti ceginau ysgol gyda 12 cegin arall yn cael ei hailwampio. 
8) Darparu profiad ‘Bws Awtistiaeth’ i staff a phenseiri sy’n gweithio efo’r Cyngor i gefnogi 

eu dealltwriaeth o’r angen i ystyried awtistiaeth wrth ddylunio adeiladau newydd.  
9) Sefydlu Fforwm Gwasanaethau Dementia Conwy, gan weithio gyda BIPBC a’r trydydd 

sector i ddarparu Strategaeth Dementia yn y sir. 
10) Sefydlu gweithgor trechu tlodi sy’n cynnwys gwasanaethau allweddol y Cyngor i 

ddatblygu a gweithredu strategaeth y Cyngor i drechu tlodi yn y sir. 
11) Cynnal adolygiad o’r dull a ddefnyddir gan Dîm Gofalwyr CBSC, a arweiniodd at wella 

mynediad at gefnogaeth ac amseroedd aros byrrach am gefnogaeth.  
12) Cyflawni cynnydd o 50% yn nifer y gofalwyr sy’n cymryd rhan yng ngweithgareddau’r tîm 

Lles Cymunedol.  
13) Sefydlu contract rhanbarthol i gefnogi pobl sy’n byw gyda dementia a’u gofalwyr, gan 

ddarparu cymorth cyn ac ar ôl derbyn diagnosis.  
14) Gorffen adeiladu Canolfan Seibiant Bron y Nant a chofrestru’r ganolfan gydag 

Arolygiaeth Gofal Cymru.  
15) Sefydlu tîm cymorth cymunedol peripatetig i wella gwasanaeth ail-alluogi’r Cyngor.  Mae 

hyn wedi arwain at ryddhau pobl yn gynt o’r ysbyty, ac at nifer o bobl yn dychwelyd i’w 
cartrefi eu hunain ar ôl bod mewn gofal preswyl. 

16) Dechrau defnyddio model comisiynu newydd ar gyfer darparu gofal yn y cartref i bobl 
hŷn, gan sicrhau mai’r gwasanaeth a dderbynnir ganddynt yw’r hyn sy’n bwysig iddynt.  
Mae’r model hwn hefyd wedi’i ddylunio i gynyddu’r gefnogaeth i ofalwyr drwy sicrhau 
bod yna hyblygrwydd yn y ffordd y darperir pecynnau gofal.  

17) Darparu 406 pecyn ail-alluogi sydd wedi lleihau’r angen am gefnogaeth, cynnal yr un lefel 
o gefnogaeth neu leihau’r angen am gefnogaeth.   Mae hyn yn ganlyniad cadarnhaol 
iawn o ystyried y galw parhaus ar y gwasanaeth. 

18) Parhau i fuddsoddi yn ein canolfannau hamdden sydd wedi gweld cynnydd yn nifer yr 
aelodaeth ac yn nifer yr unigolion sy’n cael gwersi nofio.  

 Mae nifer y bobl ifanc 11-16 oed sydd wedi ymaelodi gyda Ffit Iau wedi cynyddu’n 
sylweddol, o 56 ar ddiwedd 2021-22 i 488 ar ddiwedd 2022-23 

 Ar hyn o bryd mae gan Ffit Conwy y nifer uchaf erioed o aelodau, gyda 
chyfanswm o 6,631 o gymharu â 5,204 ar ganol y flwyddyn a chanran aelodaeth o 
120% o gymharu â’r cyfnod cyn COVID 

 Darparwyd 2,667 o wersi nodi bob mis, ar lefel sy’n 120% o’r lefel cyn COVID 
19) Derbyn gwiriad sicrwydd ansawdd allanol ar gyfer ein cyrsiau cymorth cyntaf, gyda’r 

asesydd yn sgorio’r hyfforddiant fel un o safon uchel iawn. 
20) Sefydlu aseswr hyfforddiant cenedlaethol RLSS (y Gymdeithas Frenhinol er Achub 

Bywydau) yn CBSC, gan ein galluogi i ddarparu hyfforddiant yn fewnol ac yn allanol.  
 

Yr Iaith Gymraeg - rydym wedi: 
 

1) Datblygu gwefan Cymraeg mewn addysg i ddarparu gwybodaeth i rieni/gwarcheidwaid 
am addysg Gymraeg a manteision bod yn ddwyieithog.  

2) Cynnal sesiynau i 120 o ddisgyblion blwyddyn 10 yn Ysgol Aberconwy i ddarparu 
gwybodaeth am bwysigrwydd siarad Cymraeg yn y gweithle.  

3) Sicrhau cyllid pellach ar gyfer Siarter Iaith yn 2023-24, gan ddarparu cefnogaeth i 
athrawon i gynllunio a hyfforddi yn yr holl ysgolion cynradd Cymraeg categori 3.  

4) Darparu hyfforddiant i helpu staff addysgu ysgolion cynradd i ddatblygu eu sgiliau 
Cymraeg. 

5) Cynyddu canran y plant meithrin, derbyn a chynradd sy’n derbyn addysg Gymraeg o 
gymharu â’r flwyddyn flaenorol. 

6) Parhau i wneud cynnydd da gyda’r Cynllun Sgwrsio, gyda 28 pâr o ddysgwyr/unigolion 
rhugl sy’n cwrdd yn rheolaidd i sgwrsio yn Gymraeg.  

7) Parhau i wneud cynnydd da gyda’r Cynllun ‘Cymraeg Gwaith’, gyda 75 aelod o staff a 
chynghorydd yn cymryd rhan.  

8) Sefydlu Fforwm Hyrwyddo’r Gymraeg i oruchwylio darpariaeth Strategaeth Hyrwyddo’r 
Gymraeg yn ystod y pum mlynedd nesaf. 

9) Sefydlu Fforwm Dysgwyr ar gyfer staff ac aelodaeth etholedig, a phenodi aelod etholedig 
i fod yn Gefnogwr Siaradwyr Cymraeg Newydd. 

10) Cyhoeddi newyddlen staff o’r enw “Dathlu’r Gymraeg yng Nghonwy”, gyda’r rhifyn cyntaf 
yn cyd-fynd â Chymru yng Nghwpan y Byd ac yn hyrwyddo’r gwersi Cymraeg sydd ar gael 
i staff.  

11) Cynnal astudiaeth iaith Gymraeg a chroesawu ymwelwyr, gan ymgysylltu â mwy na 200 o 
ymwelwyr ac 8 o fusnesau i gynhyrchu cynllun gweithredu gyda blaenoriaethau ar gyfer 
gwella’r defnydd o’r Gymraeg i gefnogi profiadau ymwelwyr a synnwyr o le. 
Cynhyrchwyd pecyn cymorth i fusnesau o ganlyniad i hyn.  

12) Darparu 612 o weithgareddau hyrwyddo’r Gymraeg, yn cynnwys: sesiynau stori 
dwyieithog wythnosol yn ein llyfrgelloedd; digwyddiadau i gefnogi Merched y Wawr; 
ymweliadau ag ysgolion ar y Cwricwlwm i Gymru; llwyfannu pantomeim Cyw yn Venue 
Cymru a’i sgrinio i ysgolion ar draws Cymru. 

 
Ymgysylltu â, gwrando ar a pharchu ein cymunedau - rydym wedi: 
 

1) Datblygu pecyn hyfforddiant i staff ar gyrraedd safonau hygyrchedd gwefan a chynnwys 
hyn yn y cynllun dysgu a datblygu corfforaethol.  

2) Parhau i ddarparu cyfathrebiadau dwyieithog, gan gyfieithu tua 1.4 miliwn gair y mis o’r 
Saesneg i’r Gymraeg.  

3) Gweithio gyda 4 cyngor tref ac ymgysylltu â’u cymunedau i ddarparu Cynlluniau Creu 
Lleoedd Mae’r cynlluniau wedi’u datblygu ac mae gweithgorau wedi’u sefydlu i’w 
cyflawni yn unol ag anghenion y gymuned.  

4) Sefydlu llwyfan creu lleoedd digidol i ymgysylltu’n well â chymunedau ynghylch cynnydd 
y CDLlN. 

5) Cefnogi cynghorau tref a chymuned i gyflawni prosiectau gwella amgylcheddol gwledig 
wedi’u hariannu gan grant Galluogi Adnoddau Naturiol a Lles Llywodraeth Cymru.  Roedd 
y prosiectau yn cynnwys: creu ardal bicnic, gosod paneli solar ar adeiladau cymunedol, 
creu ardaloedd bioamrywiaeth a pherllan gymunedol.  

6) Codi ymwybyddiaeth o rôl cynghorwyr, eu cyfraniad at gymdeithas a sut i ddod yn aelod 
etholedig fel rhan o’n cynllun gweithredu amrywiaeth mewn democratiaeth.  Arweiniodd 
hyn at welliannau yn nifer yr ymgeiswyr a’r rhaniad rhwng y rhywiau, gyda chynnydd yn 
nifer yr ymgeiswyr benywaidd ac ymgeiswyr 18-30 oed. 

7) Gweld 36% o’r bobl ifanc 16-17 oed sydd wedi cofrestru i bleidleisio yn bwrw eu pleidlais 
yn yr etholiadau lleol. 

8) Ffrydio ein holl gyfarfodydd ffurfiol ‘agored’ yn fyw a datblygu llyfrgell o gyfarfodydd 
wedi’u recordio ar ein gwefan.   

9) Gweithio gyda Chynllun Gweithredu Cymru Wrth-hiliol i arolygu casgliadau’r Gwasanaeth 
Amgueddfa ac Archifau.   Defnyddiwyd yr arddangosfa ar-lein i ddathlu Mis Hanes Pobl 
Ddu fel enghraifft dda o sut i gynrychioli hanes pobl ddu.  

10) Cynnal digwyddiadau ar gyfer Mis Hanes LHDTC+ ac arddangosfa Balchder LHDTC+.  
11) Cynnal sesiynau hyfforddi ar gasgliadau llyfrgell gwrth-hiliol ar gyfer gweithwyr llyfrgell a 

gwybodaeth proffesiynol yng ngogledd Cymru.  
12) Dadansoddi’r cynllun gweithredu LHDTC+ a nodi camau gweithredu i’w cynnwys yn 

natblygiad Cynllun Cydraddoldeb Strategol y Cyngor ar gyfer 2024-2028.  
13) Darparu hyfforddiant ar Sipsiwn, Roma a Theithwyr a hyfforddiant ar y Ddeddf 

Cydraddoldeb i aelodau etholedig.  
 
2.2 Meysydd rydym yn parhau i'w monitro'n agos 
 

14) Fel rhan o'n trefniadau llywodraethu, rydym yn hunanasesu ein perfformiad yn rheolaidd 
ac yn gofyn i ni'n hunain pa wahaniaeth yr ydym yn ei wneud a ble mae angen i ni wella.  
Fel rhan o'r broses hon rydym yn adolygu ein risgiau corfforaethol a’n problemau ac yn 
sganio'r gorwel am bwysau posibl y mae angen i ni gynllunio ar eu cyfer.  Isod mae'r 
meysydd y byddwn yn parhau i'w monitro'n agos. 

15)  
16) Adolygu sefyllfa ein cyllideb, y ffordd y darperir gwasanaethau a’n prosesau busnes yn 

rheolaidd i gwrdd â’r cynnydd mewn costau a’r gostyngiad mewn cyllid fel ein bod, er 
gwaethaf yr heriau, yn cyrraedd cyllideb gytbwys. 

17) Gwella cynaliadwyedd y sector gofal cymdeithasol yn wyneb heriau recriwtio ac 
economaidd ar gyfer yr awdurdod lleol a’r darparwyr gofal.  

18) Rheoli’r galw cynyddol am ein gwasanaethau gofal cymdeithasol, galw nad ydym erioed 
wedi’i weld o’r blaen.  

19) Gwella dewisiadau llety gofal cymdeithasol ar gyfer plant a phobl ifanc yng Nghonwy, gan 
leihau’r angen am leoliadau preswyl y tu allan i’r sir.   

20) Gweithredu’r rhaglen Tai a Digartrefedd er mwyn mynd i’r afael â’r galw sylweddol am 
wasanaethau tai. Bydd hyn yn cynnwys: 

21) Rheoli’r lefelau digartrefedd uchel a digynsail. Roedd 68% o’r achosion o ddigartrefedd 
wedi’u hatal ar ddiwedd y flwyddyn; mae’r gyfradd atal yn dal yn is o lawer na’r 
cyfraddau sydd wedi’u hadrodd yn y gorffennol. Fodd bynnag, roedd hyn i’w ddisgwyl 
oherwydd effaith y polisi ‘pawb i mewn’. 

22) Rheoli’r galw cynyddol am dai fforddiadwy er gwaethaf bod llai o drosiant yn y stoc dai 
bresennol a’r cyflenwad yn brin. 

23) Rheoli nifer cynyddol yr aelwydydd mewn llety dros dro  
24) Rheoli ein hisadeiledd ffisegol er mwyn sicrhau ei fod yn ddiogel, yn gynaliadwy ac yn 

gadarn rhag yr hinsawdd.  
25) Lliniaru effeithiau Newid Hinsawdd ac addasu yn eu sgil, a gweithio at ein targed carbon 

sero-net. 
26) Cynnwys Carbon Sero-Net yn ein dulliau caffael a diweddaru ein strategaeth gaffael.   
27) Derbyn eglurhad gan Lywodraeth Cymru ynghylch y cyllid sydd ar gael i ddarparu 

prosiectau dan y rhaglen Cymunedau Cynaliadwy ar gyfer Dysgu.  



 

12 
 

28) Diweddaru ein Cynllun Rheoli Asedau i gynnal dull strategol i reoli ein hasedau.  
29) Dal i gefnogi ein trigolion a’n busnesau wrth ymateb i’r heriau economaidd. 
30) Datblygu a chryfhau economi’r nos i wella twristiaeth y sir. 
31) Adeiladu model cynaliadwy ar gyfer ein llyfrgelloedd cymunedol sy’n cynyddu capasiti ac 

yn creu gwydnwch yn y gwasanaeth.  
32) Defnyddio’r dysgu yn sgil prosiect peilot Mannau Diogel a chyflwyno’r cynllun yn 

adeiladau cyhoeddus eraill y Cyngor.  
33) Gwella ein dulliau recriwtio a chadw staff er mwyn sicrhau gweithlu cynaliadwy. 
34) Gwella’r gyfradd sy’n cwblhau ein hyfforddiant diogelu ar gyfer staff newydd drwy 

adnabod rhwystrau rhag cwblhau’r hyfforddiant, yn enwedig i weithwyr achlysurol. 
35) Gwella ein seibergadernid a pharhad gwasanaethau yn sgil cynnydd yn y galw am 

wasanaethau digidol a mwy o fygythiadau seiber o’r tu allan, megis y rhyfel yn Wcráin. 
36) Cael datrysiad i warchod dogfennau digidol yn yr hirdymor. 
37) Sicrhau cyllid i ddarparu rhaglenni iechyd a lles ataliol sy’n lleihau’r ddibyniaeth ar 

wasanaethau iechyd a gofal cymdeithasol.  
38) Gwella presenoldeb mewn ysgolion uwchradd ar ôl y pandemig, sydd ar hyn o bryd yn 

87% ac yn cyd-fynd â’r tueddiadau cenedlaethol. 
39) Monitro effaith ein dull gweithio hybrid ar ansawdd gwasanaethau, diwylliant timau a 

lles staff. 
40) Parhau i gynnig cymaint â phosib o gyfleoedd i’n staff ddysgu a defnyddio’r Gymraeg ac i 

blant a phobl ifanc gael mynediad at yr iaith drwy eu haddysg.  
41) Parhau i gyfrannu at y targed cenedlaethol o sicrhau miliwn o siaradwyr Cymraeg erbyn 

2050 fel y pennir yn strategaeth ‘Cymraeg 2050’ y llywodraeth. 
 

2.3 Crynodeb o Gynnydd y Cynllun Corfforaethol 

 

Mae’r tabl yn darparu trosolwg o’r cynnydd a wnaed i gyflawni Camau a Mesurau’r Cynllun 

Corfforaethol.  I gael gwybodaeth fanylach gweler ein Hadroddiad Blynyddol llawn. 

 

Mae’r allweddau canlynol yn diffinio statws coch/oren/gwyrdd (COG) pob cam gweithredu a 
mesur.  

Allwedd Camau COG:  Allwedd Mesur Perfformiad COG: 

  Cymharwyd â set targed: 

Cam gweithredu ddim yn 

symud ymlaen / meysydd 

pryder wedi’u codi  

Coch 

 
Mesur heb gyflawni’r targed ac 

yn is na’r lefel goddefiant  
Coch 

Cam gweithredu yn symud 

ymlaen a dim pryderon 

wedi’u codi  

Oren 

 Mesur o fewn goddefgarwch i 

ddatblygu gwaith i gyrraedd 

targed  

Oren 

Cam gweithredu wedi ei 

gwblhau. 
Gwyrdd 

 Targed ar gyfer y mesur wedi’i 

gyflawni  
Gwrydd 

   Amherthnasol/heb osod targed  Amh 

3.  Hunan-asesiad Blynyddol 2022-2023 

Mae’r adran hon yn rhoi gwerthusiad o hunanasesiad Cyngor Bwrdeistref Sirol Conwy o’n 
perfformiad yn ystod 2022-2023, fel sy’n ofynnol gan Ddeddf Llywodraeth Leol ac Etholiadau 
(Cymru) 2021. Mae’r gwerthusiad hwn yn estyniad o’n trefniadau adrodd corfforaethol 
blynyddol a chyhoeddir ochr yn ochr â’n Hadroddiad Blynyddol Corfforaethol. 
Mae’r gwerthusiad hwn yn seiliedig ar dystiolaeth a gasglwyd i ddangos perfformiad y 
Cyngor yn erbyn ei brosesau rheoli a llywodraethu perfformiad mewnol. Mae’r dystiolaeth a 
gasglwyd ac adolygwyd, gan gynnwys y categorïau a ddefnyddiwyd i werthuso ein 
perfformiad ar gael ar gais. 
 
Mae’r adroddiad yn mesur i ba raddau, ar sail y dystiolaeth dan sylw, y mae’r Cyngor yn gallu 
rhoi atebion cadarnhaol i’r tri o gwestiynau statudol, sef: 
 

 A yw’r Cyngor yn arfer ei swyddogaethau’n effeithiol? 

 A yw’r Cyngor yn defnyddio’i adnoddau yn gynnil, yn effeithiol ac yn effeithlon?  

 A oes gan y Cyngor drefniadau llywodraethu effeithiol ar gyfer sicrhau’r uchod? 
 
Lle nodwyd bylchau mewn perfformiad, aethpwyd ati i adolygu a oedd y Cyngor eisoes yn 
mynd i’r afael â’r meysydd hynny drwy ei brosesau rheoli risg a phroblemau. Yna cafodd y 
meysydd hynny nad oedd eisoes yn cael sylw eu cynnwys yn y cynllun gweithredu ar gyfer 
gwella yn yr adroddiad hunanasesu. Caiff y cynllun gweithredu hwnnw ei fonitro ac adroddir 
ynghylch cynnydd fel rhan o fframwaith rheoli perfformiad a threfniadau adrodd arferol y 
Cyngor. 
 
Mae’r hunanasesiad llawn, gan gynnwys ein cynllun gweithredu, yn yr adroddiad llawn, ond 
dyma grynodeb o’r gwerthusiad: 
 
Cwestiwn: A yw’r Cyngor yn arfer ei swyddogaethau’n effeithiol? 
 
Yr oedd y cwestiwn hwn yn ystyried ein dull gweithredu parthed ymgysylltu, cynllunio 
strategol, rheoli prosiect penderfyniadau allweddol, ymgysylltu a rheoli perfformiad.  Ar 
gyfer pob thema buom yn hunanasesu lefel o sicrwydd, ac mae cynllun gweithredu wedi ei 
ddatblygu.  Yr oedd lefel y sicrwydd yn amrywio o foddhaol i sicrwydd uchel. 
 
Cwestiwn: A yw’r Cyngor yn defnyddio’i adnoddau yn economaidd, yn effeithiol ac yn 
effeithlon? 
 
Yr oedd y cwestiwn hwn yn ystyried ein dull gweithredu parthed ein gweithlu, cyllid, caffael, 
carbon, technoleg gwybodaeth, rheoli asedau a’n diwylliant sefydliadol. Yr oedd lefel y 
sicrwydd ar gyfer y themâu hyn yn amrywio o gyfyngedig i sicrwydd uchel. 
 
Cwestiwn: A oes gan y Cyngor drefniadau llywodraethu effeithiol ar gyfer sicrhau’r uchod? 
  
Mae hunanasesiad o drefniadau llywodraethu yn cael ei gyhoeddi bob blwyddyn yn y 
Datganiad Llywodraethu blynyddol.  Yn seiliedig ar yr hunanasesiad hwn, y casgliad 
cyffredinol yw bod trefniadau llywodraethu’r Cyngor ar gyfer y cyfnod 2022/23 yn parhau’n 
addas i’r diben ac yn cefnogi cyflawni blaenoriaethau’r Cyngor yn effeithiol, ac felly 
rhoddwyd sgôr sicrwydd uchel iddynt. 

Casgliad:  
 
Yr asesiad cyffredinol oedd sicrwydd uchel.  Mae manylion yr asesiad hwn wedi eu cyhoeddi 
yn y prif adroddiad blynyddol. 
 
4. Crynodeb Ariannol  

Fel corff gydag atebolrwydd cyhoeddus, rhaid i ni ddarparu gwerth am arian yn y 
gwasanaethau rydym yn eu darparu i’r gymuned. Yma roedd y nawfed Dreth y Cyngor isaf 
ym Mand D yng Nghymru ar gyfer 2022/2023. Daw rhan helaeth o gyllid i Awdurdodau Lleol 
yng Nghymru gan Lywodraeth Cymru drwy grant cynnal refeniw. Ar gyfer 2022/2023 
cynyddodd y Cyllid Allanol Cyfansymiol (AEF), (sy’n cynnwys yr RSG a chyfran o’r Trethi 
Annomestig Cenedlaethol a gesglir), 9.5% ar sail debyg at ei debyg gyda’r sefyllfa ar gyfer 
2020/2021. Roedd hwn y pumed setliad uchaf yng Nghymru. 
 
Roedd cwantwm y pwysau ar wasanaethau yn uchel iawn yn ystod y flwyddyn, sy’n 
adlewyrchu newidiadau ym mholisïau’r llywodraeth o ganlyniad i’r pandemig e.e. 
digartrefedd, newidiadau sydd eisoes yn bodoli mewn deddfwriaeth e.e. anghenion dysgu 
ychwanegol, a phwysau gwasanaeth parhaus a arweinir gan alw o bob rhan o wasanaethau, 
yn enwedig gofal cymdeithasol. Yn ogystal â phwysau ar wasanaethau, roedd pwysau 
sylweddol o ganlyniad i gyflogau, costau ynni cynyddol a chwyddiant, gyda chwyddiant ar ei 
lefel uchaf ers mwy na degawd. 
 
Byddai unrhyw ddiffyg mewn adnoddau ar gyfer 2022/2023 yn cael ei gyflawni drwy 
doriadau cyllideb sylweddol i bob gwasanaeth, ynghyd â chynnydd yn Nhreth y Cyngor. Yr 
amcangyfrif o’r diffyg oedd £7.401miliwn a chyflwynwyd nifer o fesurau i gwrdd â’r diffyg. 
Roedd y rhain yn cynnwys:  
 

 Gostyngiad mewn achosion busnes refeniw. 

 Roedd angen i bob adran wneud toriadau i’w cyllideb o 1.5%. Roedd yn ofynnol i 
wasanaethau ddarparu manylon y mentrau a gynigiwyd er mwyn cwrdd â thargedau 
arbedion.  

 Bu cynnydd o 3.95% yn Nhreth y Cyngor.  
 
Ceir rhagor o wybodaeth fanylach ar ein cyllidebau ar wefan Conwy.  Mae’r Cyngor yn 
cymeradwyo cyllidebau ar ddechrau’r flwyddyn ym mis Chwefror neu fis Mawrth ac adroddir 
ar y sefyllfa derfynol yn y Datganiad Cyfrifon a gyflwynir i’r Pwyllgor Archwilio a 
Llywodraethu yn yr hydref.  
 
Ers 2013 rydym wedi cyflawni arbedion gwerth £68miliwn. Yr arbedion arfaethedig ar gyfer 
gwasanaethau yn 2022/2023 yn unig oedd £3,023miliwn. Rydym bellach mewn sefyllfa lle 
mae’r dewisiadau sy’n weddill i ni yn eithaf anodd gan eu bod yn golygu gostyngiad pellach 
mewn niferoedd staff a thorri ar ddarpariaeth gwasanaeth. Rydym yn ceisio osgoi 
penderfyniadau anodd o’r fath lle gallwn ni, drwy weithio ar y cyd, cynhyrchu incwm a 
meddwl yn fwy ochrol am y ffordd rydym yn comisiynu gwasanaethau. Rydym hefyd yn 
edrych ar y tymor hirach, i adolygu ble y bydd y galw yn y dyfodol, fel y gallwn addasu i 
gwrdd ag anghenion cenedlaethau'r dyfodol.  

Effeithiodd sefyllfa economaidd heriol iawn gyda chwyddiant cynyddol, costau cynyddol a 
chyfraddau llog cynyddol yn sylweddol ar fywydau a bywoliaeth pobl, a gwasanaethau 
cyhoeddus yn ystod y flwyddyn. Gyda dirwasgiad wedi’i ragfynegi, mae’n glir y bydd cyllid 
llywodraeth leol yn parhau i gael ei effeithio’n sylweddol am gyfnod o amser i fath raddau y 
bydd llywodraeth leol angen cyllid ychwanegol drwy gefnogaeth grant ychwanegol gan y 
Llywodraeth. 
 
Cynorthwyodd Conwy Lywodraeth Cymru gyda nifer o gynlluniau eraill i gefnogi'r gymuned. 
Roedd y rhain yn cynnwys £407,000 mewn taliadau hunan-ynysu, £2.64m mewn taliadau 
cefnogaeth tanwydd y gaeaf a £1.12m mewn taliadau Cynllun Disgresiynol Costau Byw a 
wnaed i unigolion a banciau bwyd. Yn ogystal, roedd Llywodraeth Cymru yn cefnogi 
busnesau lleol drwy ddarparu £5.3miliwn mewn rhyddhad ardrethi busnes. 
 
O ran y gyllideb ar gyfer 2022/2023, cafodd hyn ei fonitro a'i reoli yn ystod y flwyddyn a 
chyflwynwyd adroddiadau a chyflwyniadau i ddemocratiaeth i dynnu sylw'r Aelodau at 
asesiad lefel uchel gyffredinol o'n sefyllfa ariannol debygol. Adlewyrchwyd lefel yr 
ansicrwydd yn y sefyllfa ariannol yr adroddwyd arni’n rheolaidd. Newidiodd y diffyg 
cyllidebol a ragwelwyd yn sylweddol wrth i lefel yr ansicrwydd leihau, gan arwain at sefyllfa 
diwedd blwyddyn a gynhyrchodd gyllideb gytbwys gyffredinol a'n balansau a'n cronfeydd 
wrth gefn yn cynyddu. 

Mae’r diagramau isod yn dangos o ble ddaeth yr arian (incwm) a sut gwnaethom wario ein cyllideb 

yn 2022-23 

5.  Cymerwch Ran    

Mae Cyngor Bwrdeistref Sirol Conwy wedi ymrwymo i wella ein gwasanaethau ac mae’n bwysig ein 

bod ni’n gwrando ar yr hyn sydd gennych chi, y gymuned, i'w ddweud.  Mae croeso i chi awgrymu 

gwelliant neu wneud sylw i'r Cyngor ei ystyried unrhyw adeg o'r flwyddyn, felly rhowch wybod i ni.  

Gallwch rannu eich barn a’ch syniadau am y Sir neu’ch ardal leol drwy ymweld â’n: 

Gwefan Sgwrs y Sir 

Tudalen Facebook 

Tudalen Twitter 

 

Cyngor Bwrdeistref Sirol Conwy 

Blwch Post 1 

Conwy 

LL30 9GN 

 

sgwrsysir@conwy.gov.uk  

 

01492 574000  

Gall cwsmeriaid Gwasanaeth BT Relay sydd â nam ar y clyw neu ar y lleferydd gysylltu 

ag unrhyw wasanaeth y Cyngor  trwy ddeialu 18001 cyn y rhif y maent ei angen 

 

Gall defnyddwyr Iaith Arwyddion Prydain gysylltu â Chyngor Bwrdeistref Sirol Conwy 

gan ddefnyddio dehonglydd Iaith Arwyddion, drwy Wasanaeth InterpretersLive! a 

ddarperir gan Sign Solutions - ewch i’n  tudalen InterpretersLive! i ddysgu mwy.  

 

Rydym eisiau clywed barn Pobl Ifanc  

 

Nid oedolion yn unig sy’n gallu dweud eu dweud.  Pobl ifanc yw'r genhedlaeth nesaf ac rydym am 

glywed eich barn a’ch syniadau chi hefyd!  Mae yna lawer o ffyrdd y gallwch ddweud eich dweud yng 

Nghonwy.  Mae pob un o’r gwasanaethau sy’n gweithio gyda phlant a phobl ifanc yng Nghonwy’n 

rhoi cyfle i chi ddweud eich dweud.  Yn benodol, mae Cyngor Ieuenctid Conwy yn rhoi llais a dewis i 

chi o ran penderfyniadau sy'n effeithio arnoch chi. Nhw yw eich cynrychiolwyr, ac maent yn gweithio 

ar brosiectau ac yn gallu lleisio barn ar bethau sy’n gwneud gwahaniaeth i blant a phobl ifanc yng 

Nghonwy.  

 

Os hoffech chi gymryd rhan, ewch i dudalen Facebook Cyngor Ieuenctid. 

 

Caiff yr adroddiad blynyddol a’r hunanasesiad hwn, y Datganiad Llywodraethu Blynyddol ac 

Adroddiad Gwella Blynyddol Swyddfa Archwilio Cymru oll eu cyhoeddi ar ein gwefan yn Gymraeg ac 

yn Saesneg.  Ewch i’n Cynllun Corfforaethol 2022-2027  neu ein tudalennau gwe Atebolrwydd am fwy 

o wybodaeth. 

 

Gallwch hefyd weld yr adroddiadau ar ein cyfrifiaduron mynediad cyhoeddus am ddim sydd yn holl 

lyfrgelloedd y Cyngor, yn nerbynfeydd Bodlondeb a Choed Pella. 

 

Gellir gwneud cais am gopi papur drwy ffonio 01492 574000. Rydym yn fwy na bodlon darparu’r 

ddogfen hon mewn print bras, fersiwn sain ar CD, Braille ac Iaith Arwyddion Pryda 

 

http://www.conwy.gov.uk/countyconversation
https://www.facebook.com/ConwyCBC
https://twitter.com/ConwyCBC
mailto:countyconversation@conwy.gov.uk
http://www.conwy.gov.uk/en/Council/Contact-Us/sign.aspx
https://www.facebook.com/CyngorIeuenctidConwyYouthCouncil/
https://www.conwy.gov.uk/cy/Council/Strategies-Plans-and-Policies/Corporate-Plan/Corporate-Plan-2022-2027.aspx
https://www.conwy.gov.uk/cy/Council/Accountabilty/Accounting-for-what-we-do-and-measuring-performance.aspx
http://www.conwy.gov.uk/accountability.You

